
 
ANEXO III.- ESCOLA INFANTIL MUNICIPAL  

NORMAS DE FUNCIONAMENTO MARCO 

 

DENOMINACIÓN ENTIDADE TITULAR 

Concello de Vilagarcía de Arousa Centro: Escola Infantil Municipal 

Núm. RUEPSS: E- 0486 C-1 

REPRESENTANTE LEGAL Alberto Varela Paz  - Alcalde 

ENTIDADE XESTORA 

Bonecos S.L.            

Núm. RUEPSS: E-5844 

 

DECLARA RESPONSABLEMENTE : 

1) Que a entidade dispón de  Normas de Funcionamento  visadas polo servizo de inspección e que  están  

expostas no taboleiro da escola. 

2) Que a información específica sobre o funcionamento da escola infantil é a seguinte: 

 

A) PRAZOS: 
a) Para solicitar a renovación  de praza: do 1 ao 15 de Marzo de 2026. 

b) Para solicitar a reserva de praza de novo ingreso: do 23 de marzo ao 15 de Abril de 2026. 

e) Para  realizar a matrícula: do 3 ao 23 de Xuño de 2026. 

A comunicación de baixas  na escola realizarase cun mes de antelación. 

 

B) HORARIOS :    

 Apertura da escola infantil: 07:30 h. 

 Peche da escola  infantil: 17:00 h.  

 Servizo de  comedor: xantar de 12:00 a 14:00 h., e merenda de 16:00 a 17:00 h.  

 Atención ás familias: aulas de 0-1 e 1-2:  9.30 a 10.00 h., e aulas 2-3: 13.30 a 14.00 h. 

 

Vacacións: Os nenos e nenas deberán gozar dun mes enteiro de vacacións, preferiblemente o mes enteiro 

en xullo ou agosto. De non poder ser, poderase coller por quincenas. Deberá notificalas ao Concello con 

data límite 30 de xaneiro. Pasada esta data asignaráselle de oficio o mes de agosto. 

A Xunta de Galicia fomenta a gratuidade da atención educativa durante 11 meses ao ano. No suposto 

excepcional e xustificado, de facer uso da escola por un período superior ao subvencionado deberá ser 

aboado polas familias. O período subvencionable é o correspondente á atención educativa entre o 1 de 

setembro e o 31 de xullo do ano en curso. 



 
O mes de agosto non é subvencionado polo que a asistencia neste mes dun neno/a debe ser aboada 

polas familias. 

Ausencia: A non asistencia á escola infantil durante un período de 5 días sen xustificar dará lugar á 

baixa do alumno/a no programa de gratuidade. 

 

C) DESCRICIÓN DA METODOLOXÍA/FÓRMULA DA REVISIÓN DE PREZOS, DATA DA REVISIÓN E 

DATA DE ENTRADA EN VIGOR  

Metodoloxía: Para a determinación do importe mensual do prezo,  tomarase da Declaración do I.R.P.F. 

correspondente ao exercicio 2025 o importe dos ingresos totais de cada un dos membros da unidade 

familiar, que será calculado por agregación da base impoñible xeral coa base impoñible de aforro e 

segundo os criterios establecidos  na normativa do imposto sobre a renda das persoas físicas. 

Calcularase a renda per cápita familiar mensual referida ao IPREM do 2026 e se aplicará o prezo,   

a) Prezo de atención educativa: de acordo co  o indicado no ““Decreto 49/2012, do 19 de Xaneiro 

polo que se aproba o réxime de prezos das escolas infantís 0-3 dependentes de esta conselleria”, 

establécese un prezo máximo de 169,26 €/mes 

R.P.C. familiar en base ao IPREM 
Bonificación 

Xunta de Galicia 

Bonificación 

Concello 

Inferior ao 30%   0,00 € 169,26 € 

Entre o 30%  e inferior ao 50%   0,00 € 169,26 € 

Entre o 50% e inferior ao 75%  34,91 € 134,35 € 

Entre o 75% e inferior ao 100%  69,81 € 99,45 € 

Entre o 100% e inferior ao 125% 112,13 € 57,13 € 

Entre o 125% e inferior ao 150% 133,29 € 35,97 € 

Entre o 150% e inferior ao 200% 147,05 € 22,21 € 

Superior ao 200% 169,26 €   0,00 € 

 

b) Prezos servizo de comedor, o prezo público aprobado en Xunta de Goberno Local de data 1 de 

xuño de 2026 establécese nas seguintes contías en función do grupo de idade: 

Grupo 0-1: máximo de 75 €/mes 

R.P.C. familiar en base ao IPREM 
Aportación           

Familia 

Aportación             

Concello 

Inferior ao 30% 0,00 € 75,00 € 

Entre o 30%  e inferior ao 50% 17,67 € 57,33 € 

Entre o 50% e inferior ao 75% 17,67 € 57,33 € 

Entre o 75% e inferior ao 100% 26,79 € 48,21 € 

Entre o 100% e inferior ao 125% 37,49 € 37,51 € 

Entre o 125% e inferior ao 150% 53,57 € 21,43 € 

Entre o 150% e inferior ao 200% 64,28 € 10,72 € 

Superior ao 200% 75,00 € 0,00 € 

 

 

 



 
Grupo 1-2 e 2-3: máximo de 95 €/mes 

R.P.C. familiar en base ao IPREM 
Aportación            

Familia 

Aportación          

Concello 

Inferior ao 30% 0,00 € 95,00 € 

Entre o 30%  e inferior ao 50% 22,39 € 72,61 € 

Entre o 50% e inferior ao 75%  22,39 € 72,61 € 

Entre o 75% e inferior ao 100%  33,93 € 61,07 € 

Entre o 100% e inferior ao 125% 47,49 € 47,51 € 

Entre o 125% e inferior ao 150% 67,85 € 27,15 € 

Entre o 150% e inferior ao 200% 81,43 € 13,57 € 

Superior ao 200% 95,00 € 0,00 € 

 

 

c) Situacións especiais:  

o Horario ampliado: Con carácter excepcional as familias usuarias do Servizo poderán ampliar 

a súa xornada de atención educativa, establecida como máximo en 8 horas, sempre que se 

acredite a súa necesidade, o prezo será de 21,16 €/hora/mes. O prezo da ampliación de 

xornada non estará suxeito a redución algunha.  

o No caso de nenos/as que non utilicen habitualmente o servizo de comedor e  desexen utilizar 

o Servizo algún día solto, o prezo será de 5 €/día. Este prezo non estará suxeito a redución 

algunha. 

 

d) Descontos: Segundo as circunstancias da unidade familiar, sobre o prezo que resulte de aplicar 

o disposto no punto anterior, aplicaranse os seguintes descontos, non acumulables entre si: 

o Menores pertencentes a familias numerosas, desconto dun 20 % 

o Menores pertencentes a familias monoparentais/monomarentales, desconto dun 20 % 

o Menores pertencentes a familias en situación acreditada de vítima de violencia de xénero 20 %.  

o Menores pertencentes a familias cunha renta per capa inferior a 7.500€/ano desfrutaran da exen-

ción de cuota a partir da segunda filla/o que acuda a mesmo centro educativo. “Decreto 

91/2014, de 17 de xullo polo que se modifica el “Decreto 49/2012, do 19 de Xaneiro polo que 

se aproba o réxime de prezos das escolas infantís 0-3 dependentes  da conselleria”. 

o Menores en acollemento familiar con medidas administrativas de tutela ou garda desfrutaran da 

exención de cuota. “Decreto 91/2014, de 17 de xullo polo que se modifica el “Decreto 49/2012, 

do 19 de Xaneiro polo que se aproba o réxime de prezos das escolas infantís 0-3 dependentes 

da conselleria”. 

 



 
e) Revisión de prezos- Atenderase ao establecido no “Decreto 49/2012, do 19 de Xaneiro polo que 

se aproba o réxime de prezos das escolas infantís 0-3” e as actualizacións autonómicas ao 

respecto”. 

Ao longo do curso poderase revisar a cota do servizos fixado inicialmente, baixo petición expresa 

da familia a través de solicitude por rexistro de entrada no concello, nos seguintes casos: 

- Modificación das circunstancias sociofamiliares, que determinan os descontos. 

- Minoración dos ingresos en mais do 20% en cómputo anual respecto aos aplicados para o 

cálculo da cota. Esta variación deberá ter unha duración dun mínimo de catro meses para 

ser tomadas en consideración e xustificaranse coa presentación de nóminas, certificados de 

prestacións ou outros documentos que constitúan medios de proba da nova situación 

económica e que permitan un novo cálculo da renda per cápita da unidade familiar. 

 

D) PERÍODO DE PECHE POR CAUSAS XUSTIFICADAS E DOCUMENTADAS:  
O centro permanecerá pechado:    

- do 1 ao 6 de setembro de 2026. 

- os días 24 e 31 de decembro de 2026.   

- días festivos locais. 

- días festivos autonómicos. 

- a escola pechará ás 15:30 horas os días 5 de xaneiro e martes de entroido. 

 

 

E) O BAREMO PARA A  ADMISIÓN DO ALUMNADO DENTRO DO PRAZO ORDINARIO DE 

PRESENTACIÓN DE SOLICITUDES  
Para a adxudicación de prazas de novo ingreso, aplicarase o baremo que figura na Resolución do 10 de 

marzo de 2026 pola que se convoca o procedemento de adxudicación de praza nas escolas infantís 0-3 

para o curso 2026/2027. 

 

Se se produce un empate  terán  preferencia: 
 

1) As solicitudes para nenos/as xa escolarizados na mesma escola no curso anterior. 

2) As solicitudes de fillos/fillas do persoal que preste servizo na escola infantil. 

3) As solicitudes para nenos/as con irmás ou irmáns con praza renovada na mesma escola. 

4) As solicitudes para nenos/as en que as dúas persoas proxenitoras ou un deles, no caso de familias 

monoparentais, xustifiquen estar ocupadas laboralmente. 

5) As solicitudes de xornada completa sobre media xornada 

Adxudicadas as prazas indicadas, as vacantes serán adxudicadas de acordo coa puntuación obtida ao 

aplicar o baremo establecido pola normativa autonómica, mediante o que se avaliará os factores socio 

familiares, laborais, e económicos da unidade familiar. 



 
En caso de obter igual puntuación terán preferencia en primeiro lugar as solicitudes de xornada completa 

con servizo de comedor e despois da aplicación deste criterio daráselle prioridade á renda per cápita máis 

baixa. 

 

E) CRITERIOS DE PREFERENCIA NA ADMISIÓN DO ALUMNADO FÓRA DO PRAZO ORDINARIO DE 

PRESENTACIÓN DE SOLICITUDES 
As novas solicitudes presentadas fóra de prazo e ata o 31 de agosto de 2026 serán tramitadas e 

baremadas nun prazo extraordinario no mes de setembro pola Comisión de Seguimento para a súa 

incorporación á escola  ou inclusión na listaxe de agarda.  

 

Con carácter excepcional poderanse presentar solicitudes fóra do prazo establecido nos seguintes casos:  

-Nacemento, acollemento ou adopción da/o nena/o con posterioridade ao prazo de 

presentación de solicitudes. 

-Cambio de concello de residencia da unidade familiar  

As solicitudes presentadas fóra de prazo deberán ir xunto coa xustificación acreditativa da circunstancia 

que as motiva. 

No caso de existir prazas vacantes e non ter lista de agarda poderán acceder a praza por orde de rexistro 

de entrada. 

 

 

G) OUTRAS NORMAS DE FUNCIONAMENTO  

 

Con carácter xeral atenderase o disposto nas Guías de Saúde Pública da Consellería de Sanidade da Xunta 

de Galicia; así como aos boletíns epidemiolóxicos nos que se fan actualización das recomendacións para a 

exclusión de escolas. 

Evitarase, con carácter xeral, a administración de medicamentos no centro. As familias procurarán axustar 

a administración dos medicamentos nas horas que os nenos/as permanezan 

na súa casa, sempre que o tratamento o permita. 

 

1. Normas de saúde e hixiene persoal 

a) Saúde 

• Os/as nenos/as deberán acudir á Escola Infantil en condicións correctas de hixiene 

e saúde. No caso de ter padecido enfermidades infecto–contaxiosas ou que requiran repouso,     

solicitarase da familia o certificado médico que acredite que o neno/a ten un bo estado de saúde. 

• Non serán admitidos no centro os nenos/as que padezan enfermidades infecto-contaxiosas       

avaliadas polo SERGAS. A aparición destas enfermidades deberá ser comunicada polos pais,       

titores ou representantes legais á Dirección do centro coa maior brevidade, que a súa vez o porá 

en coñecemento do Centro de Servizos Sociais 

• No caso de observarse síntomas dun proceso infecto–contaxioso nos nenos/as no propio 

centro, informarase á Dirección deste, e avisaranse os seus pais, nais representantes 

legais ou titores, co fin de evitar a propagación da enfermidade entre os demais nenos/ 



 
as. O reingreso no centro so será posible logo de transcorrido o período de contaxio. 

• No caso de enfermidade ou accidente, logo das primeiras atencións, porase esta circunstancia en 

coñecemento dos pais/nais ou representantes legais, se fora o caso, que deberán acudir á escola 

para se facer cargo do neno ou nena. No caso de non se poder desprazar á escola, ou de que a 

circunstancia concreta do accidente ou enfermidade o requirise, a Dirección da escola está          

facultada para autorizar o desprazamento a un centro sanitario co obxecto de garantir a atención 

médica axeitada. Ao formalizar a matrícula os pais, nais e representantes legais dos/as nenos/as 

asinarán unha autorización de traslado para estes casos. 

• A falta de asistencia por un período superior a 3 días, debido a enfermidade ou a outras                

circunstancias, as familias ou representantes legais será comunicada por escrito á Dirección da    

escola. 

• Evitarase a administración de medicamentos no Centro, sempre e cando sexa posible, a familia 

axustará a dose dos medicamentos fóra dos tempos de permanencia na escola. Naqueles casos 

en que se deban administrar medicinas aos nenos/as, estas deberán ir acompañadas das receitas 

médicas actualizadas. Nelas constará o nome do/a neno/a, o nome do medicamento e a dose e 

frecuencia da súa administración. Xunto á receita deberá achegarse a correspondente autorización 

por escrito dos pais/nais/ representantes legais para a administración dos mesmos. 

• O/a neno/a permanecerá na casa cando tivese máis de 38º C de febre, diarrea (máis de 3              

deposicións anormais ao día), vómitos ou enfermidade contaxiosa (rubéola, papeiras, sarampelo, 

etc.). De aparecerlle calquera destes síntomas mentres permanece na escola será posto en          

coñecemento dos pais/nais/representantes legais para estes recolleren o/a neno/a o antes posible. 

No caso de que xurda un proceso febril durante o tempo de permanencia na escola, o persoal        

tentará reducila por medios físicos, dando aviso á familia. 

 No caso de observarse repetidamente síntomas de falta de atención no coidado dos nenos/as (falta 

de hixiene, nutrición, etcétera.) poñerase en coñecemento do Centro de Servizos Sociais Comuni-

tario, na procura de realizar a intervención social necesaria cos pais/nais/representantes legais. 

 

b) Hixiene persoal 

• Os nenos e nenas que usen cueiros deberán traer un paquete deles e un bote de toalliñas.  Este 

material repoñerase cando sexa preciso. 

• Os nenos e nenas afectadas por parasitos como piollos, lombrigas, etc. deberán utilizar tratamento 

desparasitario despois do aviso por parte da escola. As crianzas deberán permanecer na casa ata 

o completo remate do tratamento. 

• Calquera situación anómala que manifeste o/a menor deberá ser comunicada polas familias no           

menor tempo posible. 

 

2. Enfermidades  

Para protexer o neno e a nena e os seus compañeiro/as dos posibles virus e infeccións, esta escola esta-

blece unhas normas respecto ás enfermidades que poden contaxiar. O neno/a permanecerá na casa se: 



 
• Ten máis de 38º de temperatura pola mañá 

• Presenta cadro de conxuntivite: ollos pegañosos, irritados… 

• Ten diagnosticada unha bronquite 

• Aparece un sarpullido non diagnosticado polo médico 

• Presenta vómitos ou diarrea 

• Ten un forte constipado, con febre, estornudos e mucosidade 

• Padece enfermidade contaxiosa: rubéola, xarampón, varicela, papeiras... 

 

3. Alerxias 

• Se atenderán menús destas características que veñan acompañados dun informe médico oficial. 

 

4. Normas de alimentación 

a) A Escola Infantil publicará no taboleiro de anuncios e/ou facilitará aos pais/nais/ representantes le-

gais unha relación dos menús previstos mensualmente, que proporcionará unha dieta sá, equili-

brada e axeitada para os distintos grupos de idade. 

b) A Escola Infantil Municipal atenderá ás diferencias ideolóxicas, relixiosas e culturais na alimenta-

ción, atendendo á diversidade cultural e ideolóxica. 

c) Os menús fomentarán unha alimentación saudable e natural na preparación dos alimentos e o  fo-

mento de hábitos saudables dende as idades tempranas. 

d) A Escola Infantil prestará un especial coidado en atender os casos nos que o/a neno/a, por motivo 

de circunstancias persoais, non deba recibir determinados alimentos, e prestar a debida atención 

ao tipo de alimentos, de acordo informe pediátrico que deben presentar os pais/ nais/ representan-

tes legais. Para tal caso a Dirección da escola asumirá esta responsabilidade. 

e) Os/as pais, nais titores e representantes legais dos/as nenos/as que traian algún tipo de alimento 

ao centro deberán asinar un impreso responsabilizándose do seu estado e efectos causados. 

 

5. Normas de convivencia 

a) Dende a Escola Infantil e a súa dirección, así como o persoal da escola, fomentarase nos e nas  

menores hábitos e actitudes que promovan: 

• a convivencia pacífica e a resolución de conflitos 

• a igualdade como valor fundamental de convivencia entre os/as nenos/as. 

• a integración de nenos/as con necesidades educativas especiais 

b) Fomentarase a igualdade e o respecto como valores esenciais da convivencia, na relación con ou-

tros iguais e na adquisición de valores, hábitos e pautas de conduta que favorezan a autonomía 

persoal. 

c) Fomentarase a igualdade e o respecto como valores esenciais da convivencia, na relación con ou-

tros iguais e na adquisición de valores, hábitos e pautas de conduta que favorezan a autonomía 

persoal. 



 
d) A Dirección da escola prestará atención especial ao fomento e respecto da interculturalidade, 

como instrumento de superación da desigualdades, prexuízos e racismo. 

e) Todas as actividades que se desenvolvan e o material de traballo da escola infantil municipal terán 

como principio o fomento de valores, actitudes e pautas de conduta que fomenten os hábitos    

saudables e o desenvolvemento integral dos nenos e nenas, así como a atención á diversidade, a 

interculturalidade, a igualdade de oportunidades e o respecto á diferencia. 

 

6. Integración de alumnado con Necesidades Específicas de Apoio Educativo 

A escola promove, dentro das súas posibilidades a integración dos nenos/as con necesidades Específicas 

de Apoio Educativo- NEAE ou outras necesidades educativas por dificultades específicas de aprendizaxe- 

DEA, sempre e cando conten cos recursos materiais e humanos necesarios. 

Nestes casos requirirase o informe previo dos equipos de Valoración e Orientación sobre o 

grao de discapacidade e a súa necesidade de integración. 

A efectos da orde de gratuidade, considerase que as nenas e nenos con NEAE ocupan dúas prazas. Neste 

caso, a axuda que resulte multiplicarase por dous. 

 

7. Uniforme/vestimenta 

a) Os/as nenos/as deberán vir á escola con roupa que lles permita moverse con plena comodidade. 

b) Os/as nenos/as deberán traer sempre unha muda completa de reposto e panos de man de papel e 

toalliñas húmidas que terán que repoñer cando sexa preciso. 

c) Calzado debe ser cómodo: evitar botas de plástico nos días de inverno. 

d) Evitaremos os tirantes, lazos, horquillas, pinzas, gomas xa que son obxectos demasiado pequenos 

e poden ser perigosos. 

e) Evitarase vestir aos nenos e nenas con exceso de roupa dado que a temperatura do centro infantil 

é controlada a diario con sistema de climatización. 

f) As prendas débense marcar co nome e apelido para non dar lugar a confusións: gorros, abrigos, 

mandilóns, xerseis, mudas de reposto, mochilas ou bolsas, calzado, etc. O centro non se fará res-

ponsable da perda ou deterioro de prendas de vestir ou outros obxectos. 

g) Os/as nenos/as non poderán traer obxectos de valor (pulseiras, medallas, cadeas, etc..). no caso 

contrario o Concello e a entidade xestora declinará toda responsabilidade. 

h) Non se admiten xoguetes propios de cada rapaz/a, a excepción dos primeiros días de asistencia, 

que coinciden co período da adaptación ao centro. 

 

 
 

En  Vilagarcía de Arousa, a data da sinatura electrónica. 

 
Sinatura  do/a  representante legal da  entidade    Sinatura do/a entidade xestora 


		2026-06-04T11:36:16+0200
	35446376H MARIA VICTORIA CASTAÑEIRAS (R: B94065661)


		ALBERTO
	2026-06-04T13:22:41+0200
	ES


	

	

	

	

	

	

	

	



